
Врз основа на Протокол за постапување на основните училишта во Република Северна Македонија за реализација на воспитно-образовниот процес со физичко присуство на учениците во учебната 2020/2021 година Директорот на ООУ „ Јоаким Крчоски“ – Волково, Скопје на ден  18.09.2020 год го донесе следниот:
ПРАВИЛНИК ЗА ИНТЕГРИРАЊЕ  НА УЧЕНИЦИ СО ПОТЕШКОТИИ ВО РАЗВОЈОТ,  УЧЕНИЦИ СО ПОСЕБНИ ОБРАЗОВНИ ПОТРЕБИ  И ХРОНИЧНО БОЛНИ УЧЕНИЦИ ВО ВРЕМЕ НА КОВИД 19 ВО 

 ООУ „ ЈОАКИМ КРЧОСКИ “ – ВОЛКОВО 
Член 1


Со овој правилник се уредува обликот и начинот на интегрирање на учениците со посебни образовни потреби, учениците со потешкотии во учењето и хронично болни ученици во редовниот наставен процес, како и начинот на вреднување и оценување на нивните постигања.
1. ИНТЕГРАЦИЈА НА УЧЕНИЦИ СО ПОТЕШКОТИИ, УЧЕНИЦИ СО ПОСЕБНИ ОБРАЗОВНИ ПОТРЕБИ И ХРОНИЧНО БОЛНИ УЧЕНИЦИ
Член 2

Целосна воспитно-образовна интеграција на учениците со посебни образовни потреби и учениците со потешкотии во учењето се врши со вклучување на учениците во соодветна паралелка во согласност со Законот за основно образование и наодот и мислењето (препораката) на соодветна здравствена установа (Регионално стручно тело за проценка на функционирање, попреченост и здравје).

Учениците од став 1 од овој член ја следат наставата според прилагодена наставна програма (ИОП) и специфични методи, средства и помагала, во согласност со наодот и мислењето (препораката) на соодветна здравствена установа (Регионално стручно тело за проценка на функционирање, попреченост и здравје).

Прилагодената наставна програма (ИОП) ја изработува одделенскиот наставник или предметниот наставник во соработка со дефектологот во училиштето. 


На учениците од став 1 од овој правилник им се пружа и посебна дополнителна помош од страна на дефектолог и/или психолог, не повеќе од два часа неделно.

Доколку родителтот/старателот на ученикот од став 1 од овој член не се согласува неговото дете да ја следи наставата според прилагодена наставна програма (ИОП) и/или посебна дополнителна помош од страна на дефектолог и/или психолог, доставува писмена изјава до инклузивниот тим. Во писмената изјава родителот го образложува своето мислење и став во врска со прилагодената наставна програма (ИОП) и/или посебна дополнителна помош од страна на дефектолог, педагог и/или психолог.
Член 3


Целосна воспитно-образовна интеграција на учениците со посебни образовни потреби и учениците со потешкотии во учењето се врши со вклучување на учениците во соодветна паралелка во согласност со Законот за основно образование и на ученици за кои нема наод и мислење од соодветна здравствена установа (завод за ментално здравје на деца и младинци „Младост“).

Член 4


Инклузивниот тим на училиштето ги запознава родителите на  учениците од член 3 од овој правилник, со согледувањата од опсервациите на стручните соработници и другите членови на инклузитвниот тим за потешкотиите на учениците. Доколку родителите се согласат, за учениците од член 3, дефектологот и наставникот/наставниците кои изведуваат настава во паралеката во која учи ученикот, изготвуваат прилагодена наставна програма (ИОП) според согледувањата од опсервациите на стручните соработници и другите членови на инклузитвниот тим. Доклку родителите се согласат, тие доставуваат писмена согласност до инклузивниот тим.
Член 5

Поради хронични заболувања, потешки хирушки интервеции или потешки телесни повреди, учениците во текот на годината можат да имаат почести и подолготрајни отсуствувања од наставата, или пак потреба од ослободувања од наставата, или пак потреба од ослободувања од одредени активности.

Член 6

Со цел да им се помогне на учениците од член 5 од овој правилник во полесно совладување на наставниот материјал и да им се пружи емоционална подршка и помош во прилагодувањето во паралелката, инклузивниот тим на училиштето изготвува план за подршка. Во планот може да бидат опфатени следниве активности:
- Изработка на скратена програма по одредени или повеќе предмети;

 - Зачестена  соработка со родителите (давање упаства за наставниот материјал); 
- Користење на специфични методи, средства и помагала;

- Посета на ученикот од страна на наставниците и  соучениците во домот или установата каде што се наоѓа ученикот;
- Обезбедување помош од соучениците во процесот на учење доколку тоа не го загрозува нивното здравје;
- Помош и поддршка во прилагодувањето во паралелката по долго отсуствување (мотивирање, охрабрување, јакнење на самодовербата);
- Вклучување на ученикот во часовите на дополнителна настава;
- Соработка  со здраствена институција, односно одговорно здраствено лице.
2. ОЦЕНУВАЊЕ И ВРЕДНУВАЊЕ НА ПОСТИГАЊАТА НА УЧЕНИЦИТЕ СО ПОТЕШКОТИИ, УЧЕНИЦИ СО ПОСЕБНИ ОБРАЗОВНИ ПОТРЕБИ И ХРОНИЧНО БОЛНИ УЧЕНИЦИ

Член 7

Учениците од член 2 и учениците од член 3 со кои се реализира настава според ИОП, во текот на учебната година се оценуваат формативно и сумативно со инструменти со кои се утврдува усвоеноста на материјалот според целите дефинирани во ИОП.

Член 8


При формативното оценување на учениците од член 2 и учениците од член 3 со кои се реализира насатва според ИОП, се принменуваат писмена повратна и усмена повратна информација, како  и симболи (печати) со кои ученикот (и неговите родители)  ќе имаат увид  дали и колку ги постигнал целите, а при тоа ќе се гради неговата самодоверба и ќе се поттикне неговата мотивација.


При сумативното оценување на учениците од член 2 и учениците од член 3 со кои се реализира насатва според ИОП, се користат описни или бројчани оцени според критериумите за оценување пропишани од БРО.
Член 9


Ученикот кој поради хронични заболувања, потешки хирушки интервеции или повреди не ја посетува наставата најмалку една третина од фондот на часови од одредени предмети и нема елементи за оценување, полага одделенски испит според предвидените предмети со наставниот план.

За оправданоста на причините од ставот (1) на овој член одлучува наставничкиот совет од училиштето.
Член 10


Одделенскиот испит се полага пред испитна комисија.

Комисијата од ставот (1) на овој член ја формира директорот на училиштето и е составена од претседател и два члена-наставници, од кои еден член е наставник од соодветниот предмет. Претседателот на комисијата, по правило, е одделенскиот раководител, односно раководителот на паралелката во која ученикот учи.

Член 11


Комисијата од член 10 изготвува записник од одржаниот одделенски испит и истиот го архивира. Записникот заедно со тестот,  се чува во архивата на училиштето. 

Комисијата го запознава одделенскиот, односно наставничкиот совет со оценката од одделенскиот испит.


Оценката од одделенскиот испит се заведува во дневникот на паралелката во соодветната графа во зависност од квалификациониот перид за кој се однесува.

Член 12

Реализација на настава со ученици со попреченост во време на Ковид19

· Родителите/старателите на учениците со попреченост, имаат право да одлучат дали нивните деца ќе следат настава со физичко присуство во училиште или ќе следат настава со учење од далечина - од дома.

· Учениците со попреченост во паралелките од прво до трето одделение кои според одлуката на родителите ќе бидат вклучени во наставата во училиште, ќе им се обезбеди поддршка од страна на наставниците и стручните соработници (специјален едукатор и рехабилитатор, педагог и психолог.) односно УИТ и ИТУ. ИОП-от што го изработува инклузивниот тим за учениците со посебни образовни потреби ќе се прилагоди на начинот на реализација на наставата во училиштето за тие ученици.

· Учениците со попреченост кои имаат поддршка од образовен или личен асистент, продолжуваат со поддршката на образовниот процес на учениците во училиштето или во домот на ученикот и треба да бидат во постојана комуникација и координација со инклузивниот тим во училиштето и родителите.

· Образовниот асистент начинот на поддршката на образовниот процес на ученикот ја договара во директна соработка со родителот/старателот.

· Образовниот или личниот асистент кој се вклучува во паралелката, се придржува на Протоколот за настава со физичко присуство, поттикнува физичка дистанца помеѓу ученик-ученик и наставник-ученик и помага во одржување на хигиената на ученикот.

· Училиштето постоечката асистивна технологија, ја става на располагање на учениците кои имаат потреба од неа и во домашни услови.
Ученици со респираторни, хронични, ретки болести и/или други болести во време на Ковид19

· Учениците кои имаат потврда од матичен лекар/педијатар дека поради својата здравствена состојба не треба да посетуваат настава со физичко присуство следат настава со учење од далечина.

· Родителот/старателот до училиштето доставува медицинска документација и потврда од матичен лекар.

